
Шаноўныя сябры!
Для мяне вялікі гонар атрымаць ад Прэзідэнта Буша

прызначэнне на пасаду амбасадара Злучаных Штатаў
Амерыкі ў Рэспубліцы Беларусь. Мне таксама вельмі
прыемна вярнуцца ў Беларусь - у краіну, дзе я ўжо мела
магчымасць працаваць некалькі гадоў таму. Як я адзначыла
пасля прывядзення мяне да прысягі Дзяржсакратаром
Кандалізай Райс, мая праца тут значна аблегчана тым, што я
ўжо добра ведаю і паважаю беларускі народ. Я бачу ваш
патэнцыял і захапляюся вашым імкненнем да лепшай
будучыні ў якасці дэмакратычнай квітнеючай краіны ў
адзінай і непадзельнай Еўропе. Злучаныя Штаты заўсёды
будуць на вашым баку.

Я з нецярпеннем чакаю магчымасці падарожнічаць па
Беларусі і лепш пазнаёміцца з яе жыхарамі. Спадзяюся
пачуць вашы думкі наконт узмацнення сяброўскіх сувязяў
паміж амерыканцамі і беларусамі.

Праграма “Амерыканскіх куткоў”, праект
сумеснага супрацоўніцтва паміж Урадам
ЗША і публічнымі бібліятэкамі Беларусі,

застаецца адным з найбольш папулярных праектаў,
што фінансуюцца ўрадам ЗША па ўсім свеце.
Галоўнай задачай Амерыканскіх куткоў з'яўляецца
прадстаўленне інфармацыі па эканоміцы, палітыцы,
гісторыі, адукацыі і культуры ЗША грамадзянам
Беларусі. Дзеля забеспячэння доступу да
інфармацыі аб Злучаных Штатах Амерыканскія
куткі прапануюць калекцыюкніг, відэа- і аудыёкасет,
CD-ROM і DVD дыскаў, матэрыялы па выкладанні
англійскай мовы, публікацыі, выхад у Інтэрнет. У
дадатак да інфармацыйнай работы Амерыканскія
куткі праводзяць розныя культурна-адукацыйныя
мерапрыемствы, якія карыстаюцца вялікай
папулярнасцю сярод чытачоў бібліятэкі: семінары,
дыскусійныя клубы, прагляд фільмаў, сустрэчы з

носьбітамі мовы.На
сённяшні д зень
“Аме ры к а н с к і я
куткі” адчыніліся і
п а с п я х о в а
працуюць у Брэсце,
Гродне, Магілёве,
Пінску, Віцебску,
Бабруйску, Гомелі,
Мінску, Полацку,
М а з ы р ы і
М а л а д з е ч н е .
Адкрыццё новага,
дванаццатага кутка
а д б ы л о с я 1 6
лістапада 2006 года
ў Ц эн т р а л ь н а й
гарадской бібліятэцы горада Баранавічы.
адзначыла падчас адной з прэс-канферэнцый
амбасадар Карэн Сцюарт, у бліжэйшы час амбасада
Злучаных Штатаў мае намер удасканальваць
калекцыі, якія ўжо існуюць. Асаблівая ўвага пры
гэтымбудзе нададзена літаратурыдлядзяцей.

Як

Дванаццаты

Згодна з амерыканскімі законамі, восеньскія выбары ў
ЗША прыпадаюць на першы чацвер пасля першага
панядзелка лістапада. Такой парой амерыканцы

звычайна выбіраюць прэзідэнтаў і губернатараў, праводзяць
выбарыўКангрэс і рэферэндумыпа супярэчлівыхпытаннях.
Выбары, якія адбыліся ў 2006 годзе, называюць
прамежкавымі, але ад гэтага іх значэнне не змяншаецца.Тым
больш, што сёлета на карту
быў пастаўлены кантроль над
з а к а н а д а ўч а й ул а д а й і
фактычны вотум даверу
кіруючай партыі. 7 лістапада
амерыканцам належала
абраць палову Палаты
прадстаўнікоў і трэцюю
частку сенатараў. Нават
невялікая перавага ў адной з
палат Кангрэса дае ўраду
м а г ч ы м а с ц ь а м а л ь
бесперашкодна прымаць свае
заканадаўчыя ініцыятывы. І
наадварот - наяўнасць
большасці галасоў у
п а р ты і ка н кур э н т а ў
стварае шмат праблем для
дзеючагапрэзідэнта.

Шмат хто з аналітыкаў прадказваў на сёлетніх выбарах
перамогу дэмакратаў. Гэтая партыя не валодала
парламенцкай большасцю з 1994 года, калі, ізноў жа на

прамежкавых выбарах, яна
саступіла рэспубліканцам
кантроль над Кангрэсам
упершыню за сорак гадоў. У
ся р эд з і не д з ев ян о стых
дэмакраты страцілі ў агульнай
колькасці 32 дэпутацкія
ме сцы , што , аднак , не
перашкодзіла Прэзідэнту
Клінтану праз два гады
пераабраццанадругі тэрмін.
У гэтым годзе дэмакраты нарэшце змаглі ўзяць рэванш.

Сакрушальная перамога ў Палаце прадстаўнікоў і
мінімальная, але ўсё ж-такі большасць у Сенаце даюць
падставу казаць, што напружаная барацьба паміж
“сланамі” (рэспубліканцамі) і “асламі” (дэмакратамі),
альбо, як іх яшчэ клічуць, “чырвонымі” і “сінімі”,
скончылася поўнай вікторыяй апошніх. Таму і дзень 7
лістапада, калі карыстацца гэтай тэрміналогіяй, для
Амерыкі стаў хутчэй “сінім”, а не “чырвоным” днём
календара.

Дзеля справядлівасці трэба адзначыць, што ў гэты
дзень амерыканцы галасавалі не толькі за будучых
кангрэсменаў. Шмат у якіх штатах выбіралі

губернатараў, а таксама галасавалі на мясцовых
рэферэндумах па самых розных пытаннях - ад легалізацыі
ігральнага бізнесу і правоў сэксуальных меншасцяў да
праблем на амерыканска-мексіканскай мяжы і
прадстаўлення ўраду права на канфіскацыю прыватнай

“Сіні” дзень
календара

7 лістапада ў Злучаных Штатах не
з'яўляецца выхадным днём. Але
святочным яго сёлета з поўным правам
можа назваць вялікая колькасць
амерыканцаў. Прынамсі тых, чые
кандыдаты на выбарах у Палату
прадстаўнікоў, Сенат і на пасаду
губернатараатрымалі перамогу.

Сіні колер паказвае перавагу
дэмакратычнай партыі

Беларусьнаўрад ціможна аднесці да
кра ін з высокім узроўнем
распаўсюджвання інтэрнэту.

Працэнт ахопу насельніцтва электроннай
павуцінай характарызуецца пакуль
невялікімі лічбамі, на беларускім
інтэрнет-гандлі не заробіш казачнага
багацця, ды і ўвогуле да нацыянальнага
dot.com бума яшчэ, здаецца, вельмі
далёка. Аднак колькасць спецыялістаў,
што нястомна апрацоўваюць цалінную
вэб-прастору, пастаянна расце, і гэта не
можа не ўсяляць пэўнага аптымізму.
Прынамсі, такім аптымізмам заразіўся
нядаўна амерыканскі прафесар Брэт
Этвуд, які прыязджаў у Беларусь, каб
падзяліцца з беларускімі калегамі
апошнімі дасягненнямі амерыканскай
інтэрнет-індустрыі. Аўдыторыю, якая
з б і р а л а с я н а я го н ых м і н с к і х
прэзентацыях, можна было падзяліць на
тры катэгорыі адпаведна тэматыцы

ўзнятых праблем: тут былі і рэдактары
сеткавых выданняў, і маркетынгавыя
дырэктары інтэрнет-кампаній, і вэб-
журналісты.

Непадробны інтарэс мясцовых
спецыялістаў быў узнагароджаны
надзвычайнай змястоўнасцю лекцый
прафесара Этвуда, якія змяшчалі вялікую
колькасць ц ікавых прыкла да ў і
ілюстрацый. І гэта не дзіўна, бо за плячыма
амерыканскага госця не толькі ягоны
акадэмічны вопыт, але і шмат гадоў працы
ў такіх сусветна вядомых кампаніях, як
Amazon.com, Real Networks, часопіс
Billboard і іншыя.

Пасля некалькіх дзён, праведзеных у
Мінску, спадар Этвуд прызнаўся, што вязе
з сабой у ЗлучаныяШтаты столькі ж новых
ведаў, колькі перадаў калегам падчас сваіх
выступленняў. Асноўнай праблемай на
сённяшні дзень ён лічыць адсутнасць у
міжнародных сродках масавай інфармацыі
дастатковых звестак пра Беларусь, і гэтую
сітуацыю неабходна выпраўляць. Новы
вопыт, атрыманы за час беларускай
камандзіроўкі , будзе , без сумневу,
карысны як для амерыканскіх калег Брэта
Этвуда,так і дляягоныхстудэнтаў.

Інтэрнет-інтарэс

Мінулым летам падраздзяленне
марской пяхоты амбасады
ЗША распачало акцыю па

зборы кніг для беларускіх дзяцей.
Марскія пехацінцы збіралі кнігі ў сваіх
родных і сяброў у Злучаных Штатах,
частку сваіх хатніх бібліятэк перадалі
супрацоўнікі амбасады ў Мінску. Кнігі
былі падзелены на тры катэгорыі:
дашкольная літаратура, літаратура для
пачатковайшколы і дляпадлеткаў.

У верасні 2006 года 350 кніг былі
перададзены Цэнтральнай гарадской
бібліятэцы горада Барысава . У
цырымоніі прынялі ўдзел камандзір
падраздзялення Сцівен Тэйлар і сяржант
Рэнэ Перкінс, а таксама 25 навучэнцаў
спецыялізаванай англійскай школы
Барысава, адміністрацыя бібліятэкі і
п р а д с т а ў н і к і Б а р ы с а ў с к а г а
гарвыканкама. Пасля прэзентацыі кніг
амерыканскія вайскоўцы адказалі на
шматлікія пытанні школьнікаў. Для
амерыканскіх гасцей была арганізавана
экскурсія па бібліятэцы, падчас якой яны
азнаёміліся з выставай мастацкіх работ
беларускіх дзяцей.
Кніжная акцыя атрымала свой працяг

2 лістапада, калі марскія пехацінцы
наведалі цэнтральную гарадскую і
дзіцячуюбібліятэкі ўСветлагорску.Як і ў
Барысаве, 350 кніг былі перададзены

асноўнаму філіялу для карыстання ўсімі
бібліятэкамі горада. З нагоды прыезду
амерыканскіх гасцей супрацоўнікі
бібліятэкі арганізавалі віктарыну па
амерыканскай літаратуры і канцэрт з
удзелам маленькіх наведвальнікаў
дзіцячай бібліятэкі. Падчас афіцыйнай
цырымоніі госці ўручылі прызы
пераможцам віктарыны, а дзеці паказалі
некалькі інсцэніровак паводле твораў
знакамітых амерыканскіх пісьменнікаў.

Кніжныдэсант

Рэнэ Перкінс і Сцівен Тэйлар з чытачамі
светлагорскай дзіцячай бібліятэкі

Амбасада ЗША ў Рэспубліцы Беларусь паведамляе
пра важныя змены ў парадку звароту па
амерыканскія візы. Дадзеныя змены накіраваны

на ўпарадкаванне працэсу падачы заяваў і скарачэнне
часу іхапрацоўкі.
У хуткім часе ва ўсіх краінах свету па патрабаванні

Дзяржаўнага дэпартамента ЗША ўводзіцца абавязковае
запаўненне візавых анкет у электронным фармаце праз
інтэрнет (EVAF). Сістэма EVAF ужо існуе на працягу
некалькіх гадоў і паспяхова выкарыстоўваецца
большасцю візавых заяўляльнікаў у Беларусі. З 16
кастрычніка 2006 года ўсе грамадзяне, якія звяртаюцца па
неіміграцыйныя візы на тэрыторыі Беларусі, павінны
запаўняць асноўную візавую анкету DS-156 у
электроннымвыглядзе (EVAF)у рэжыме online.

Сістэма EVAF дазваляе запоўніць візавую анкету ў
інтэрнеце ў рэжыме online і затым раздрукаваць. У
працэсе раздрукоўкі сістэма генеруе трэцюю старонку са
спецыяльным штрых-кодам, які змяшчае інфармацыю
візавай анкеты. У дзень звароту па візу штрых-код
счытваецца ў кампутар, што скарачае час апрацоўкі
інфармацыі. Паколькі не патрабуецца далейшага ўводу
даных, эканоміцца час заяўляльнікаў і супрацоўнікаў
консульскага аддзела.
Доступ у сістэмуEVAF ажыццяўляецца праз інтэрнет па
адрасе: . Спасылкі на сістэму EVAF
можна знайсці на афіцыйнай старонцы амбасады ЗША ў
інтэрнеце па адрасе:

.
Там жа знаходзяцца падрабязныя інструкцыі па
запаўненні анкет і парады тым, хто не мае доступу ў
інтэрн т.е

http://evisaforms.state.gov

http://belarusian.minsk.usembassy.gov/non-immigrant_visas.html

Важныя змены
ў парадку звароту

па амерыканскія візы

Анкета у электронным выглядзеDS-156

http://evisaforms.state.gov
http://belarusian.minsk.usembassy.gov/non-immigrant_visas.html

Ужо другі год запар амбасада Злучаных Штатаў
Амерыкі ладзіць канцэрт беларускіх рок і фолк-
гуртоў на адкрытым паветры, у рэзідэнцыі

амерыканскага амбасадара ў Раўбічах - маляўнічым кутку
пад Мінскам. Апошні канцэрт, што адбыўся 12 верасня,
сабраўмузыкаў самых разнастайныхжанраў, якія выступілі
перад прадстаўнікамі беларускай музычнай супольнасці, а
таксама журналістамі і прадстаўнікамі больш шырокай
аўдыторыі, якая складалася з замежных дыпламатаў і

выпускнікоў праграм абмену па лініі ўрада ЗША. Музыкі
пагадзіліся,што гэтае мерапрыемства, якое атрымала назву
“Амбасовішча” (сугучна са штогадовым фэстам
“Басовішча”), дало ім магчымасць зайграць сваю музыку і
данесці яе да людзей. Такой магчымасці некаторыя
выканаўцы апошнім часам амаль пазбаўлены з-за забароны
на іх музыку ў Беларусі. Такім чынам, канцэрт
“Амбасовішча” стаў святам свабоды мастацкага
волевыяўлення і даў магчымасць музыкам паразмаўляць з
дыпламатамі, журналістамі і прафесіяналамі музычнага
бізнесу.

На другі год свайго існавання “Амбасовішча” ўжо заявіла
сябе ў якасці поўнамаштабнага музычнага фестываля.
Наведвальнікі свята прагаласавалі за лепшы гурт, які быў
афіцыйна абвешчаны вядучым канцэрта. Усяго было
прадстаўлена 16 гуртоў і сольных выканаўцаў; кожны з іх
выканаў па дзве альбо тры песні. Разам з добра вядомымі і
паважанымі беларускімі выканаўцамі амбасада запрасіла
на фэст некалькі маладых і пачынаючых выканаўцаў з
Мінска і іншыхгарадоўБеларусі.

Дзень Калумба
Пачынаючы з 1820 года, калі ў
Злучаных Штатах упершыню
пачалі весці ўлік новых
імігрантаў, больш за 71 мільён

іншаземцаў знайшлі ў гэтай краіне свой новы дом. З адной
Беларусі за мінулае дзесяцігоддзе ў Злучаныя Штаты
пераехала больш за 25 тысяч чалавек. Зразумела, нічога
гэтага магло і не адбыцца, калі б палову тысячагоддзя таму
італьянскі даследчык Хрыстафор Калумб не адкрыў для
еўрапейцаўновуючастку свету.
Ягоныяпамкненні абмяжоўваліся тадыбольш практычнай
мэтай: Калумб шукаў кароткі шлях на Усход, адкуль у
Еўропу прывозілі спецыі, шоўк і іншыя каштоўнасці. Ён
быў упэўнены, што новы бераг, які нарэшце паўстаў перад
ягонымі караблямі, быў тым самымУсходам на адваротным
баку зямнога шара, а сам ён апынуўся недзе побач з Індыяй
альбо Цэйлонам. З яго лёгкай рукі мясцовыя жыхары сталі
звацца індзейцамі і пад такім імем увайшлі ў гісторыю на
доўгія стагоддзі.

Па іроніі лёсу Калумб не
а т р ы м а ў в я л і к а г а
п рыз н анн я з а с в а ё
адкрыццё. Праз некаторы
час іспанскаякарона,што
фінанс авала я гоныя

падарожжы, страціла свой былы энтузіязм, і вялікі
падарожнік скончыў свой век у забыцці і галечы. А Новы
свет, які ён падараваў чалавецтву, цяпер носіць імя зусім
іншага даследчыка.Пра Калумба амаль не ўзгадвалі да ХІХ
стагоддзя, пакуль італьянскія імігранты ў Сан-Францыска
не пачалі ўшаноўваць сваю нацыянальную спадчыну.
Традыцыя такіх святкаванняў працягваецца дагэтуль, і
цяпер усе амерыканцы адзначаюць гэты кастрычніцкі дзень
як свята ў гонарпершаадкрывальніка іх краіны.
Само свята, аднак, і сёння не пазбаўлена супярэчнасцяў.

Шмат хто ўпэўнены, што Дзень Калумба трэба
перайменаваць у Дзень Адкрыцця, бо Калумб быў усё ж не
першым еўрапейцам, які адкрыў Амерыку. Вядома, што
задоўга да яго высадкі на Карыбскіх астравах паўночныя
плямёны падарожнічалі з тэрыторыі Расіі на Аляску праз
Берынгаў праліў. А на ўсходнім узбярэжжы ЗША нават
знойдзена паселішча, заснаванае адкрывальнікамі Новага
свету са старажытнайСкандынавіі.

